
Xabier Kintana, Euskaltzaindiaren kide bilbotarra

“Euskararen etorkizuna Bilbon jokatzen da”
G. E.

BILBOKO bizilagunen %15
–53.051, hain zuzen– euskal-
duna da eta ia %26 –91.000
pertsona inguru– izateko bi-
dean dago. Datu hauek jaki-
narazi ziren Euskararen Egu-
na dela eta, Bilboko Udalak
abenduaren 2an ospatu zuen
omenaldian. Arabiar Aretoan
jazotako ekitaldi berberan
euskara arloan egingo diren
ekintzak identifikatzeko mar-
ka bat aurkeztu zen, malko
gorri bat, alegia. Gurutzatzen
duen arku zuriak batasuna eta
komunikazioa adierazi nahi
ditu.

Zentzu honen alde agertu
ziren Iñaki Azkuna Alkatea
eta alderdi guztietako –PSOE
izan ezik– zinegotzi batzuk.

Azkunaren esanetan, euskara
“herritar guztien bilgunea
da”. “Ondare hori, ahalik eta
baldintzarik onenetan hurren-
go belaunaldietakoei transmi-
titzea” denoi dagokigula gai-
neratu zuen Alkateak. Bilbo-
tar batzuek izan duten ga-
rrantzia ere ekarri zuen gogo-
ra. “Rafael Mikoletak lehen-
dabiziko euskal gramatika
idatzi zuen XVII. mendean
eta Blas de Oterok batuaren
aldeko apostua egin zuen;
beste aldetik, Euskaltzaindia
hemen sortu zen, Resurrec-
ción María de Azkue presi-
dentea izanik”.

Euskararen Eguna ospatze-
an, euskal hizkuntzaren era-
bilera gizarte–alor guztietan
sustatu nahi dute Bilboko
agintariek. Horretarako, hain-
bat ekitaldi antolatu zituzten
lehenengo hilabetean. Adibi-
dez, abenduaren 3an Bilbao
Euskaraz ikurraz dekoraturi-
ko autobus batek hiri osoa ze-
harkatu zuen, informazioa
zein opariak eskaintzeko as-
moz. Ibilgailu bera Santo To-
mas Egunean ere irten zen.

Honekin batera, publizitate
arrunta erabili zuen Udalak
euskararen aldeko konpromi-
soaren berri emateko. Hala-
ber, iragarkiak prentsan nahiz
irratietan eta kartel handiak
udal–euskarrietan jarri zi-
tuen. Gainera, Olentzero
Egunean Bilbao Euskaraz
ikurra duten gozokiak banatu
ziren eta Gabonetako Haur
Parkean ere agertu zen malko
gorria.

Udalak,
“negar
eginda”

Gaizka Eguskiza

EUSKARAREN ikertzaile jantzi
dugu Xabier Kintana (Bilbo,
1946), 14 urterekin hizkuntza
ikasten hasi zenetik. Izan ere, eus-
kaltzain honek hainbat artikulo
idatzi eta 1970an Gabriel Aresti-
rekin batera Euskal Hiztegi Mo-
dernoa eman zuen argitara. Gaine-
ra, Charles Darwinen Espezieen
jatorria edota Miguel de Unamu-
noren Bizitzaren sentimendu tra-
gikoaz itzultzen lagundu du, bes-
teak beste. Bilbon abenduaren 2an
ospatu zen Euskararen Eguna dela
eta, bere egungo egoerari buruzko
hausnarketa batzuk jakinarazten
dizkigu.

–Nola definitu zenuke euska-
raren egoera Bilbon?

–Azken bolada honetan pozga-
rria da euskarak izandako izuga-
rrizko aurrerakada. Hala ere, fal-
tan aurkitzen ditut letrero elebi-
dun ez ofizialak, hau da, merkata-
ri pribatuenak edota jatetxeetako
kartak, esaterako. Hori argi eta
garbi diskriminazio nabarmena da
euskaldunontzat.

–Eta beste euskal hirigunee-
kin konparatuta? Bilbok duen
garrantzia gaitzesten al da?

–Lehen ere Donostian hemen
baino gehiago hitz egiten zen, bai-
na ez bertakoek gehiago zekitela-

ko, baizik eta inguruko herriak
euskaldunak zirelako. Dena den,
euskararen etorkizuna Bilbon jo-
katzen da. Euskal Herriko hiribu-
rua ez bada ere, jendetsuena da eta
hemen borroka irabazten duen
neurrian euskalduntzeko bidea za-
balduko da. Hemen bultzatu be-
harko lirateke aldizkariak, argita-
letxeak... Bestalde, Bilbon egiten

den euskara ez da aukeratu eredu
moduan, baina bizkaiera ia
300.000 pertsonak egiten duten
dialektoa da, ez Nafarroako lauz-
pabost herrixkatan egiten dena.
Batzuek nahiko lukete bizkaiera
berpiztu euskararekin zerikusirik
ez daukan hizkuntza paralelo bat
balitz bezala; beste batzuek eus-
kara batua egiten dute Bizkaia

kontuan hartu gabe. Biak asteke-
riak dira. Euskaltzaindian kontu-
ratu gara euskalkiek badutela ze-
resana hizkuntza aberasteko. Bil-
botik bultzatu beharko genuke
Bizkaiko usaineko euskara batua.

–Nola ikusten duzu etorkizu-
na?

–Bi gauza behar dira: batetik,
aldeko legedia. Izan ere, ez dago
parekotasunik bi hizkuntz ofizia-
len artean. Badirudi euskaldun ba-
ti erdara jakitea eskatzea normala
dela baina ez alderantziz. Hortik
aparte, faltan ikusten dut batzuek
aitortzen duten abertzaletasuna ez
datorrela bat beren eguneroko

praktikarekin. Legeak ez gaitu be-
hartzen baina geuk benetan dio-
gun bezain euskaldunak bagara
behartu beharko genuke geure bu-
rua euskareriko kompromisoa
hartzera. Gure belaunaldiko askok
egin genuen. Legea baino, jendea-
ren gogoa da inportanteena.

–Erantzunkizuna beraz, jen-
dearena da, erakundeena bai-
no...

–Konpartitua da. Agintariek ez
dute behar den moduan landu ele-
bitasunaren kontzientzia zibikoa.
Nire ustez, merkatariek garrantzi
handia daukate honetan. Sabino
Aranak berak ere esan zuen: “Egi-
zue euskara beharrezko kalerako
eta gora egingo du”. Alderdi
abertzaleek ez dute eskatzen ideo-
logia horrekin kontzekuente izate-
ko behar den eguneroko konpro-
miso txiki hori. Umeen zein kale-
en izenak euskaldunak dira, baina
dendenak, aldiz, gazteleraz idaz-
ten dira.

–Galizian eta Kataluñan ber-
tako hizkuntzez egiten dira;
Euskal Herrian, aldiz, ez hain-
beste. Zergatik?

–Egun esaten da euskara oso
zaila dela, baina nik esango nuke
batez ere beren alferkeriagatik
euskara ikasteko ahaleginik egin
ez duten abertzaleek asmaturiko
mito bat dela. Hitzkuntzak berez
ez dira errazak edo zailak beren
baitan, zerekin konparatzen duzun
baizik. Erdaldunek hala esaten ba-
dute, honek esan nahi du euskal-
dunentzat erdara ere zaila dela.
Lehenengo euskaldun berriak
XVII. mendean ezagutzen ditugu
eta batek ere ez zuen esaten eus-
kara zaila zenik. Ikasi egin gabe
gaztelania dakien batek errezago
uler dezake katalanera, baina
mintzatzen ikasteko ikasi behar
da. Kontua da, Kataluñan burge-
sia kaletarrak atzikimendu nabar-
mena erakutsi ziola hizkuntzari,
baina Euskal Herrian, berriz, ez
zen nabari. Praktika dezagun ele-
bitasuna, ez elebakartasuna, oso
didaktikoa izango litzatekeelako.

“Euskalkiak aberasgarriak direnez,
Bilbotik Bizkaiko usaineko euskara
batua bultzatu beharko genuke”

Javier
(Albaitaria)

BESTE herriei begiratzen ba-
diegu, ez dut uste Bilbon da-
goen euskara maila oso altua
denik. Euskal Herri osotik
egiten dut lan eta herriekin pa-
rakaturik alde izugarri bat da-
go; baita Donostian ere. Han
ikusten da Bilbon baino gehia-
go hitz egiten dela. Dena dela,
azken urteotan behintztat eus-
kal hizkuntzaren erabilerak ez
du behera egiten, gora egin
baizik. Hobetzeko lekua bada-
go oraindik eta bide horretan
gaude. 

Jesús
(Autonomoa)

NIK ez dakit Bilbo hiri euskal-
dun bat den ala ez. Hala ere,
argi daukat azken 20 urteotan
asko eta asko zabaldu egin de-
la euskararen erabilera eta be-
raz, gehiago entzuten da kale-
an. Gaztetan euskaraz entzu-
ten zenean, burua atzera bota-
tzeko modukoa zen eta honek
esan nahi zuen euskalduna
Ondarrukoa edota Bermeokoa
zela. Oraingo erabilera han-
diagoa izatea gustatuko litzai-
dake baina hori denborak eta
norberaren nahiak emango du.

Ignacio
(Ingurugiro teknikoa)

MUSKIZKOA naiz eta nik
uste dut Bilbo eta nire herria
bezalakoak direla euskara
mailan. Argi dago bietan beti-
danik euskaldunak izan diren
herrietan baino gutxiago hitz
egiten dela. Bilbo hiri bat dela
kontuan hartu behar dugu.
Honek esan nahi du aniztasun
handiago dagoela eta hortaz,
zailagoa da euskal hizkuntza-
ren zabalera. Hala ere, azken
bolada honetan gorakada izu-
garria izan du euskararen era-
bilerak Euskal Herri osoan.

Olatz
(Euskara irakaslea)

GERO eta gehiago hitz egiten
da. Jendea saiatzen ari da
ikasten eta orduan alde horre-
tatik nik uste dut nahiko bul-
tzatzen ari dela, baina beste
aldetik, oraindik oso gutxik
hitz egiten dute euskaraz eta
nire ustez hori penagarria da.
Beste herriekin konparatzen
badugu, ni Gipuzkoan eta Na-
farroan ibili naiz eta nire in-
gurukoak behintzat euskaldu-
nak ziren. Bilbori dagokio-
nez, Somera kalean, esatera-
ko, entzuten da.

Hileroko inkesta: Zer deritzozu Bilbon dagoen euskara mailari?

Euskaltzainak “elebitasuna” aldarrikatzen du. M. Esquibelen argazkiak

